ԱՄՓՈՓԱԹԵՐԹ
  
«ԲԱՐՁՐԱՎՈԼՏ ԷԼԵԿՏՐԱՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, «ՀԱՅԿԱԿԱՆ ԱՏՈՄԱՅԻՆ ԷԼԵԿՏՐԱԿԱՅԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի № 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	 1. ՀՀ ֆինանսների նախարարություն
	16.02.2021թ.

	
	№01/8-1/1917-2021

	Նախագծի վերաբերյալ հայտնում են.
1. Նախագծի 3-րդ կետի 2-րդ ենթակետով նախատեսվում է ապահովել «Հայկական ատոմային էլեկտրակայան» և «Բարձրավոլտ էլեկտրացանցեր» փակ բաժնետիրական ընկերությունների կանոնադրական կապիտալների փոփոխումը և դրանով պայմանավորված կանոնադրությունների փոփոխությունների գրանցումը:
	 

	2. Այդ կապակցությամբ առաջարկում են Նախագծում սահմանել, թե ում միջոցների հաշվին է կատարվելու վերոնշյալ ընկերությունների կանոնադրական կապիտալների փոփոխությունների պետական գրանցումը:
	Ընդունվել է:
Ավելացվել է նոր կետ:


	3. Բացի այդ առաջարկում են Նախագծին կից ներկայացված Հավելվածի 2.1 կետում նշված ցուցանիշները ներկայացնել բացասական նշանով, իսկ 2.2 կետի ցուցանիշները՝ դրական նշանով:
	Չի ընդունվել:
Հավելվածի 2.1 և 2.2 կետերում նշված ցուցանիշների նշանները չեն փոփոխվել՝ հաշվի առնելով 2021թ. ՀՀ պետական բյուջեի կառուցվածքը:
 

	2. ՀՀ հանրային ծառայությունները կարգավորող հանձնաժողով
	15.02.2020թ.

	
	№ԳԲ/34.3-Մ2-2/423-2021

	 1.  Որոշման նախագծի վերաբերյալ առարկություններ և առաջարկություններ չունեն:
	 
 

	3. ՀՀ արդարադատության նախարարություն

		17.03.2021թ.

	№01/27.1/6271-2021




	Նախագծի վերաբերյալ հայտնում են.
1. Նախագծի նախաբանից անհրաժեշտ է հանել  «Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» №667-Լ որոշմամբ հաստատված՝ Հայաստանի Հանրապետության կառավարության աշխատակարգի 2-րդ կետին» և «Հայաստանի Հանրապետության հանրային ծառայությունները կարգավորող հանձնաժողովի 2020 թվականի դեկտեմբերի 29-ի №485Ա որոշման 2-րդ կետի 2-րդ ենթակետին» կատարված հղումները՝ համաձայն «Նորմատիվ իրավական ակտերի մասին» Հայաստանի Հանրապետության 13-րդ հոդվածի 1-ին մասի պահանջների: Միաժամանակ հայտնում են, որ «Հայաստանի Հանրապետության կառավարության 2018 թվականի հունիսի 8-ի  №667-Լ որոշմումն ուժը կորցրած է ճանաչվել  2021 թվականի փետրվարի 28-ին:
	  
Ընդունվել է:


	2. Նախագծի 3-րդ կետում «նախարարին՝» բառից հետո անհրաժեշտ է լրացնել «որոշումն ուժի մեջ մտնելուց հետո» բառերը: Բացի այդ, հիշյալ կետում Հայաստանի Հանրապետության տարածքային կառավարման և ենթակառուցվածքների նախարարին տրվող հանձնարարականի կատարման համար անհրաժեշտ է նախատեսել հստակ ժամկետներ:
	Ընդունվել է:
«նախարարին՝» բառից հետո ավելացվել է «սույն որոշումն ուժի մեջ մտնելուց հետո» բառերը, նաև 3-րդ կետով սահմանվել է ՀՀ տարածքային կառավարման և ենթակառուցվածքների նախարարին տրվող հանձնարարականի  կատարման համար հստակ ժամկետ:

	3. Նախագծի վերնագրում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ» բառերն անհրաժեշտ է փոխարինել ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ» բառերով՝ նկատի ունենալով նախագծի 5-րդ կետի, նախագծի 5-րդ կետով հաստատվող N1, N2, N3 հավելվածների և «Նորմատիվ իրավական ակտերի մասին» ՀՀ օրենքի 12-րդ հոդվածի պահանջները:   

	Ընդունվել է:


	4. [bookmark: _GoBack]Նախագծի 5-րդ կետում «որոշման մեջ» բառերն անհրաժեշտ է փոխարինել «որոշման N 1 հավելվածում» բառերով՝ համաձայն նախագծի 5-րդ կետով հաստատվող NN 1, 2, 3, և 4 հավելվածների պահանջների:
	Ընդունվել է:


	4. Կառավարության մշտապես գործող ֆինանատնտեսական նախարարական կոմիտեի 06.04.2021թ. նիստում ՀՀ ֆինանսների նախարարության առաջարկությունը
		

	




	1. Հարց № 24 
Առաջարկում են Նախագծի 5-րդ կետով ներկայացված հավելված 3-ը («Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 3 հավելվածի               N 1.1.1.1 աղյուսակում և Հայաստանի Հանրապետության կառավարության 2020 թ. դեկտեմբերի 30-Ի N 2215-Ն որոշման N 1 հավելվածի N 4 աղյուսակում կատարվող փոփոխությունները և լրացումները») հանել Նախագծից:

	  
Ընդունվել է:






       
